
সোঁৱৰণীৰ অলেখ ভাষা শিল্পীপ্ৰাণ প্ৰয়াত উমেশ বৈশ্য



স্মৃতি যুগমীয়া কৰি ৰাখিবলৈ প্ৰয়াস কৰি আহিছে। 

 বন্ধুবৰ উমেশ চন্দ্ৰ বৈশ্য আছিল উল্লিখিত সজ গুণৰ অধিকাৰী আৰু শূন্যৰ পৰা জীৱন আৰম্ভ কৰি আত্মপ্ৰতিষ্ঠা কৰা এজন সফল ব্যক্তি। কৰ্মজীৱনৰ সন্ধানত গ্ৰাম্য পৰিবেশৰ পৰা ওলাই আহি গুৱাহাটী মহানগৰীৰ স্থায়ী বাসিন্দা হৈ পৰে। ছাত্ৰ জীৱনৰ অন্তত গুৱাহাটীৰ ৰিহাবাৰীত প্ৰতিষ্ঠিত বাণীকান্ত সোঁৱৰণী বালিকা উচ্চতৰ মাধ্যমিক বিদ্যালয়েই আছিল তেখেতৰ কৰ্মক্ষেত্ৰ। অতি চমু এচোৱা সময়ত তেখেতে আমাৰ সহকৰ্মী হিচাবে আৰ্য্য বিদ্যাপীঠ উচ্চতৰ মাধ্যমিক আৰু বহুমুখী বিদ্যালয়ত শিক্ষকতা কৰিছিল। শেষলৈ গৈ তেখেতে বাণীকান্ত সোঁৱৰণী বালিকা উচ্চতৰ মাধ্যমিক বিদ্যালয়ৰ অধ্যক্ষৰ আসনে অলংকৃত কৰিছিল। 

 বন্ধুবৰ বৈশ্য আছিল এগৰাকী সফল সংগীত শিল্পী, শাস্ত্ৰীয় সংগীতৰ একনিষ্ঠ সাধক। তেখেতৰ কণ্ঠত শুনা গীত-মাতসমূহ আজিও আমাৰ কাণত প্ৰতিধ্বনিত হৈ আছে। তেখেতে নিজেই কেবাটিও গীত ৰচনা কৰি সুৰ দিছিল আৰু বিভিন্ন স্থানত শিক্ষাৰ্থীসকলৰ জৰিয়তে পৰিবেশন কৰাইছিল। 

 অসমৰ বিদেশী বিতাড়নৰ আন্দোলনৰ সময়চোৱাত তেখেতে এলানি দেশপ্ৰেমমূলক কবিতা আৰু গীত ৰচনা কৰিছিল। সংগীত সাধকসকল সাধাৰণতে মিষ্টভাষী, উদাৰ আৰু পৰোপকাৰী হয়। বন্ধুবৰ বৈশ্যও এই ক্ষেত্ৰত ব্যতিক্ৰম নাছিল। 

 অকপট বন্ধু বৈশ্যৰ উদাৰ হৃদয়ে ভৱিষ্যৎ প্ৰজন্মক কৰ্মক্ষেত্ৰত উৎসাহ- উদ্দীপনা যোগাব বুলি আশা ৰাখিলো। তেখেতৰ পৰিয়ালবৰ্গৰ সৈতে সমব্যথিত হৈ বিদেহী আত্মাৰ চিৰ শান্তি কামনা কৰিলোঁ আৰু এই চমু লেখনিৰে তেখেতৰ স্মৃতিৰক্ষাৰ ক্ষুদ্ৰ প্ৰয়াস কৰিলোঁ। 



ওঁম শান্তি। *




 

(লেখক গুৱাহাটীৰ আৰ্য্য বিদ্যাপীঠ উচ্চতৰ মাধ্যমিক আৰু বহুমুখী বিদ্যালয়ৰ অৱসৰপ্ৰাপ্ত অধ্যক্ষ।

(এই লেখাটোৰ ৰচনাকাল ২০১০ ইং)

		 এই পৃষ্ঠাটো শেষবাৰৰ কাৰণে ৩১ আগষ্ট ২০২১ তাৰিখে ১২:২৬ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

